
সুখ



আমি সকলোৱে সুখ বিচাৰি চলাথ কৰো পৃথিবী

পিছে আমি কিমানে বুজো সুখৰ অৰ্থ, ক’ত থাকে সুখ-সুখৰ ৰং কি—

সুখ বতাহ নে— সুখ পানীনে’

কি দিলে পাতলি যায় দুখৰ চামনি, কি ঘহিলে ফুৰ্ ফুৰীয়া সুগন্ধি হয়

দুখৰ সুৰভি;

সুখ বিচাৰি উৰি ফুৰে চৰাই

সুখ বিচাৰি পকি আহে ধান, সুখ বিচাৰি পূৰঠ হয় আমলখী

সুখ বিচাৰি পানী বৈ যায় পানীলৈ জীৱন বৈ যায় মৃত্যুলৈ।



তথাপি এক ধূসৰ গধূলি এই সুখৰ অৰ্থৰ

সুখ চাগে দুখৰেই অন্য এক প্ৰতিলিপি

সুখ নাথাকিলে দুখো নাথাকে

দুখ নাথাকিলে নাথাকে চকুলো

সেই বাবেই চাগে’ মানুহ মাত্ৰেই কবি, সুখে-দুখে, পেটে-ভাতে

বুকুত প্ৰেমৰ চাতক এজনী বান্ধি।



ৰচনাকাল : ২০০৩

		 এই পৃষ্ঠাটো শেষবাৰৰ কাৰণে ১৫ জুন ২০২১ তাৰিখে ১৬:৫২ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

